
প্রতিবন্ধিতা বান্ধব দুর্যোগ ঝুঁকি ব্যবস্থাপনা বিষয়ক আন্তর্জাতিক ফোকাল পয়েন্ট ও ডব্লিওএইচও এর গুডউইল এমবাসেডর সায়মা হোসেন বলেছেন একেক ধরনের প্রতিবন্ধি ব্যক্তির জন্য একেক ধরনের সহযোগিতা প্রয়োজন। তাই তাদের প্রয়োজন অনুযায়ী সহায়তার ক্ষেত্র প্রসারিত করতে হবে।
তিনি আজ বঙ্গবন্ধু আন্তর্জাতিক সম্মেলনকেন্দ্রে প্রতিবন্ধিতা ও দুর্যোগ ঝুঁকি ব্যবস্থাপনা-বর্তমান ও ভবিষ্যত শীর্ষক প্লেনারী সেশনে সভাপতির বক্তব্যে এ কথা বলেন। প্রতিবন্ধিতা ও দুর্যোগ ঝুঁকি ব্যবস্থাপনা বিষয়ক ২য় আন্তর্জাতিক সম্মেলন উপলক্ষে এ কর্মশালার আয়োজন করা হয়। কর্মশালায় প্রধান অতিথি হিসেবে উপস্থিত ছিলেন মন্ত্রিপরিষদ সচিব মোঃ সফিউল আলম। অস্ট্রেলিয়া থেকে আগত প্রতিনিধি সামান্থা হেলেন ও ফিজি থেকে আগত প্রতিনিধি কার্লোস কাইজার অনুষ্ঠানে প্রবন্ধ উপস্থাপন করেন।
সম্মেলনে আজ কয়েকটি প্লেনারী সেশন আয়োজন করা হয়। এর মধ্যে Disability inclusion within disaster risk governance শীর্ষক প্লেনারী সেশনে কৃষি মন্ত্রী মতিয়া চৌধুরী বলেন দুর্যোগে ক্ষতিগ্রসত্ম কৃষকদের ক্ষতি কাটিয়ে উঠতে সরকার প্রয়োজনীয় প্রণোদনা প্রদান করায় কৃষকরা ঘুরে দাঁড়াতে পেরেছে। ফলে এবছর হাওর এলাকায় বাম্পার ফলন হয়েছে।
Private Sector and Inclusive Disaster Risk Reduction শীর্ষক প্লেনারী সেশনে বাণিজ্য মন্ত্রী তোফায়েল আহমেদ বলেন দুর্যোগের কারনে প্রতিবছর জিডিপির ২ শতাংশ ক্ষতিগ্রস্ত হয়। টেকসই দুর্যোগ ব্যবস্থাপনার ফলে এ ক্ষতি কাটিয়ে উঠা সম্ভব।
[image: image1.jpg]



Research, surveys and study findings on Disability inclusive DRM & humanitarian actions শীর্ষক প্লেনারী সেশনে প্রধান অতিথি হিসেবে উপস্থিত ছিলেন রেলপথ মন্ত্রী মোঃ মজিবুল হক। সভাপতিতব করেন ঢাকা বিশ্ববিদ্যালয়ের ডিন ড. এ এস এম মাকসুদ কামাল। তিনি বলেন প্রতিবন্ধী ব্যক্তিদের মূল ধারায় সংযোজিত করতে হবে। নতুবা টেকসই উন্নয়ন সম্ভব হবেনা। সেটেলাইট উৎক্ষেপন দুর্যোগ ব্যবস্থাপনার আগাম তথ্য প্রাপ্তিতে যুগান্তকারী ভূমিকা রাখবে বলে তিনি উলেস্নখ করেন।
Innovative and inclusive practices on DRR, Crises Management/Humanitarian Actions and Climate  Change Adaptation (CCA) শীর্ষক প্লেনারী সেশনে প্রধান অতিথি হিসেবে উপস্থিত ছিলেন পরিবেশ ও বন মন্ত্রী আনিসুল ইসলাম মাহমুদ। সভাপতিত্ব করেন প্রধানমন্ত্রীর কার্যালয়ের ভারপ্রাপ্ত সচিব সাজ্জাদুল হাসান। পরিবেশ মন্ত্রী বলেন, জলবায়ু পরিবর্তন থামানো না গেলে দুর্যোগ তামানো যাবেনা। জলবায়ু পরিবর্তন মোকাবিলায় উন্নত দেশগুলোর প্রতিশ্রুতি রক্ষার উপর তিনি গুরুত্বারোপ করেন। 

